
Ká isi itwániwak anima ká tasicikáték nipahisowin  

Sikwan 2013  

Inikok anima kákípé tasicikátéki óki “nipahisowin”, “ékí kaskitát ta nipahisot”, “ékí 

kakwé nipahisot” éko “náspicinatisowin” mitoni tápitaw ékwani épé ápataki ká       

tasicikátéki mána ékwo mwésci pakwanta anima ékosi ocitaw é isi atocikátéki anima 

ká itotásot awiyak. Éko, táspikóc anihi ká ápacitáyak ayamiwina ta átotamak 

kékwána mwésci náspic macikékwán é itócikáték anima ká isi wicikátéki. Tápiskóc    

anima “nipahisowin” mwésci macikwékwán éki itócikáték wina ispík kákí maci          

tasicikáték anima nipahisowin kikí wanitoten kí itastéw kici wanasowéwi masinahikan. 

Óta Canada, anima nipahisowin mwác ékosi isi kinawápacikátéw. Anima itwéwin 

“macitótam” kiyápic ápatan mána awiyak kisáspin ká nipatákét wéká ká nótinikét.  

  

Aniki itwéwina “éki kaskitát ta nipahisot” wéka “náspicinatisowin” anima ta ápataki 

máka wina ékí macipanihikot awiyak móna wina “éki kaskitát” ta itotak anima        

napahisowin. Éko anihi “éki pwátahitát” wéká “éká ékí oci kaskitát” mwéci isa é      

itwániwak óma éká ékí kaskitát kékwániw ta itotak apók anima nipahisowin éko é  

macénitakosin awa ininiw.   

 

Anikik Canadian Association for Suicide Prevention ká iticik wí tápitawi wícitáwak éko 

ati atotamwak anima nipahisowin pakán isi tápiskóc “éki nipahisot”, “mwác nántaw oci 

itáspinatisow”, wéká piko “ékí kákwé nipahisot.” 

   

Kisáspin awasimé kínóté kiskénitén óma ká isi atocikátéki anima nipahisowin anté itápi 
Centre of Suicide Prevention’s ká iticik éko anta ká nókopaniki ékotowa               

kiskénitamowina:  

suicideprevention.ca  

Aniki kititáwinik ká nákacitácik anima nipahisowin wésám piko síkikémowak 
óma ta tasicikátéki anihi kékwána ká sítwénitamihikoyan ká  
wánénitamiskákoyan éko ká iténitamiskakoyan ta wísákáspinatisoyan    
nántaw isi é isi minwasik óma éká awiyak pakwánta ta kákwé wéká táti 
nipahisot. Máka, óma ká wéci tasicikáték óta tasi takí kiskénicikáték mina 
móna kakinaw awiyak tasitam anima nipahisowin, ókik oskátisak pakánité 
askík oci mwác kanaké apók tawinamáwáwak ta tasitakik ékotowa  
kékwana.  
 
Ké isi kískénicikáték tánisi ta isi tasitamonániwak anima nipahisowin inikok 
kakináw awiyak ta nisitotak piko ta kinawápatamak kékwán anima oci 
nipahisowin máwaci éká ká nisitotamak wéká ká oci kostamak ta           
nisitotamak kístanáw. Tápiskóc awa oskátis éká awiyaka káwí 
kinawápamát ká nakiskawát mwésci isa nántaw é isi ayát, é sakaténitak 
wéká é wísakáspinet nántaw isi máka anima piko éká náspic é mino     
macihot anima ispík é kakwécimit “Tánisi, é kakwé nipahisoyan ná?” Eko 
mina anima ókik pakán ité oci askík oskiníkiwak mwác wí ácimowak oma é 
wísakáspinécik wina ékostakik ta átawénimikocik oskiníkiskwéwa            
macénitákosiw ta iténimikot.  
 
Kápé isi opikinániwak táti kiskénitaman ta nisitoman kékwána                
natawénitakon ta kinawápacikáték ispík mána ókik oskátisak ká tasitamácik 
anima nipahisowin wina ékosi piko anima é isi kiskinawámát ta isi 
kinawápatak óma pimácihowin óta askík. Ana oskátis mina kotaka kékwána 
takí kinawápatam oma wína tánisi kéki isi pakamiskákocik anima 
nipahisowin. Ntawác piko óma piko kékwán káwí tasicikáték, piko ta   
nákatawenicikáték tánisi ké isi tasicikáték inikok ká isi nisitotamonániwak 
kawisk táti itotamonániwak piko ité askikapók anihi ká nókotácik éko anihi 
éko wíkác ká tawinakik ta tasicikáték anima nipahisowin.  
 
Kisáspin awasimé kékwána kinóté kiskénitén óma oci nipahisowin éko ké isi 
nisitocikáték nété itápik anihi ká nókopaniki acimowi masinahikéwina ókik 

